
Ágrip 

Miklar sveiflur hafa einkennt laxveiðina í Grímsá í Borgarfirði undanfarin 3 ár. Árin 

2012 og 2014 kom fram mikil lægð í veiðinni en gott veiðiár var á hinn bóginn 2013.  

Laxveiðin á vatnasvæði Grímsár varð alls 530 laxar árið 2014 og var veiðin einungis 

38% af langtíma meðalveiði.  Auk þess veiddust 29 urriðar og 1 bleikja.  Í veiðinni var 

sleppt 284 löxum, þar af 46,9% smálaxa og 88,9% stórlaxa.  Meðalþyngd smálaxa var 

2,2 kg og reyndist óvenjulega lág og töluvert var um mjög smáa laxa  í veiðinni.  

Hrognafjöldinn haustið 2014 var áætlaður 2,2 milljónir hrogna og hefur aðeins einu 

sinni verið áætlaður minni (árið 2012) á tímabilinu 1974 til 2014.  Seiðavístala 

laxaseiða á fiskgengum ársvæðum Grímsár og Tunguár mældist sú hæsta frá upphafi 

mælinga.  Vísitala vorgamalla seiða (hrygning 2013) hefur aldrei mælst hærri en 

þéttleiki eldri aldurshópa mældist um og yfir meðaltali. Dregið hefur úr vexti laxaseiða 

á fiskgengum hlutum árin 2013 og 2014 og mælist vöxturinnn undir langtíma meðaltali.  

Greind voru 30 hreistursýni eða 6% af laxveiðinnar.  Ferskvatnsaldur laxa úr veiðinni 

2014 var á bilinu 1-4 ár, þar af reyndust 6,6% sýnanna af eldisuppruna og var veiðin 

frá klakárgöngum áranna 2008 – 2011, en árgangurinn frá 2010 var ríkjandi með 63,3% 

hlutdeild. 

 Hrogn voru grafin á nokkrum stöðum á ófiskgenga hluta Tunguár haustið 2013 og 

tókst framkvæmdin alls staðar vel. Í seiðamælingum komu fram seiði sem klakist höfðu 

út ofan fossa en einnig fundust seiði sem voru afrakstur hrygningar laxa sem fluttir voru 

upp fyrir Englandsfoss haustið 2013 til hrygningar.  Vöxtur vorgamalla seiða á 

ófiskgenga hlutanum var um 1,0 cm meiri en sama aldurshóps á fiskgenga hluta árinnar.       

 

 

 

 

Lykilorð:  Grímsá, Tunguá, lax, urriði, stangaveiði, hrygning, hrognafjöldi, 

seiðaþéttleiki, fiskirækt. 



Inngangur 

Í þessari skýrslu eru birtar niðurstöður úr árlegri vöktun laxfiskastofna á vatnasvæði 

Grímsár. Rannsóknirnar eru sambærilegar hliðstæðum rannsóknum 

Veiðimálastofnunar í fjölmörgum vatnsföllum hérlendis sem gerðar eru til að fylgjast 

með veiðinýtingu, hrygningu, nýliðun og lífssögulegum þáttum fiskistofna. Markmið 

þeirra er að undirbyggja mat í laxastofnum og nýtingu þeirra með það að markmiði að 

tryggja sjálfbæra nýtingu þeirra en einnig er leitast við  að veita ráðgjöf um nýtingu 

ársvæða ofan fossa til að efla og styrkja laxastofna á vatnasvæði Grímsár. 

Rannsóknirnar ná til vöktunar á seiðabúskap (1977-1981, 1991-2014), úrvinnslu á 

veiðigögnum sem aðgengileg eru í rafrænum gagnagrunni allt frá árinu 1974, auk eldri 

gagna um stangaveiði.  Aldur og uppruni laxa hefur verið metin frá árinu 2005 með 

greiningu á hreistursýnum m.a. til að kanna árangur gönguseiðasleppinga.  Árleg 

hrygning (fjöldi hrogna á m2) hefur verið metin fyrir tímabilið 1974 - 2014 og jafnframt 

liggur fyrir mat á stærð og gæðum búsvæða laxa í Grímsá og Tunguá m.t.t. flatarmáls 

og gæða til að fóstra seiði  (Sigurður Már Einarsson 1998a, Sigurður Már Einarsson 

2011).  Niðurstöður um rannsóknirnar liggja fyrir í árlegum  skýrslum (Sigurður Már 

Einarsson 1992, 1993, 1994, 1995, 1996, 1997, 1998b, 1999, Sigurður Már Einarsson 

og Friðþjófur Árnason 2001, Sigurður Már Einarsson og Björn Theódórsson 2004 og 

2006, Sigurður Már Einarsson, Björn Theódórsson og Guðni Guðbergsson 2005, 

Sigurður Már Einarsson og Guðni Guðbergsson 2007, 2009, 2010 og 2012, Sigurður 

Már Einarsson, Ásta Kristín Guðmundsdóttir 2013, Sigurður Már Einarsson, Guðni 

Guðbergsson og Ásta Kristín Guðmundsdóttir 2014).  Árið 2014 fóru fram ítarlegar 

athugunir á árangri af flutningi lifandi laxa á ófiskgengan hluta Tunguár auk þess sem 

átak var gert til að meta árangur af því að grafa frjóvguð laxahrogn haustið 2013 á svæði 

ofan Englandsfoss ofarlega á ófiskgengum hluta Tunguár sem líkleg voru talin til að 

vera sem líkust þeim botni sem lax velur sér að hrygna á.. 

Markmið vöktunarinnar er einkum að nota þekkinguna á líffræði stofnanna til að 

tryggja að nýting þeirra sé sjálfbær,  

 

Aðferðir 

Stangveiði á vatnasvæði Grímsár er skráð í veiðibækur þar sem fram koma 

einstaklingaskráningar um fisktegund, lengd, þyngd og kyn fiska ásamt veiðistað og 

agni sem notað er við veiðina og hvort fiski er landað eða sleppt.  Upplýsingarnar úr 

veiðibókum eru færðar í rafrænan gagnagrunn Veiðimálastofnunar og Fiskistofu.  Við 

úrvinnslu veiðigagna er miðað við að hrygnur þyngri en 3,5 kg og hængar þyngri en 

4,0 kg hafi dvalið tvö ár eða lengur í sjó (Guðni Guðbergsson 2014).  Hlutfall laxa sem 

sleppt var aftur í ána var tekið saman í veiðinni.  Ef upplýsingar um þyngd er ekki skráð 

en lengd er upp gefin er þyngd reiknuð út frá þekktu sambandi lengdar og þyngdar hjá 

laxi. 

 Í gagnagrunni um stangaveiðina eru upplýsingar um fjölda eftir kynjum og 

sjávaraldri frá árinu 1974. Veiðihlutfall í laxveiði er óþekkt í Grímsá en miðað er við 

50% veiðihlutfall á eins árs hrygnum og 70% á tveggja ára hrygnum sem er nálægt  

meðaltals veiðihlutfalli í nokkrum ám þar sem mat á stofnstærð laxagöngunnar hefur 

verið skráð og metin með fiskteljurum (Guðni Guðbergsson og Þórólfur Antonsson 

2008, Ingi Rúnar Jónsson o.fl. 2008).  Áætluð var 30% endurveiði á slepptum löxum 

(Guðni Guðbergsson og Sigurður Már Einarsson 2007).  Heildarhrognafjöldi er 

áætlaður út frá sambandi hrognafjölda og þyngdar hjá smálaxi og stórlaxi (Þórólfur 

Antonsson o.fl. 2002) sem umreiknaður er í fjölda hrogna á flatareiningu botns (m2).  

Botnflötur og gæði búsvæða hafa verið metin í Grímsá og Tunguá (Sigurður Már 

Einarsson 1998b) og endurmat búsvæða fór síðan fram fyrir nokkrum árum í  tengslum 

við arðskrármat á vatnasvæðinu (Sigurður Már Einarsson 2011). 

 Seiðaathuganir voru gerðar á 8 stöðum á ófiskgengum hluta Tunguár þann 19. ágúst 

en árlegar vísitölumælingar á hefðbundnum veiðistöðum fyrir seiðamælingar fór fram 

dagana 9. - 11. september 2014.  (1. mynd).  Nánari lýsing á aðferðafræði við 

seiðaathuganir liggur fyrir í fyrri skýrslu (Sigurður Már Einarsson og Guðni 

Guðbergsson 2009).  

 Hreistursýnum var safnað af laxi úr hluta af stangveiði í Grímsá og nokkrar 

hreisturflögur varðveittar í hreistursumslögum, sem á eru skráðar upplýsingar um 

veiðidag, veiðistað, lengd, þyngd og kyn laxa. Aðferðum við úrvinnslu og 

myndgreiningu hefur áður verið lýst (Sigurður Már Einarsson o.fl. 2014). 

Ferskvatnsaldur, bakreiknuð stærð seiða við sjógöngu og hreistursmynstur gera oft 

mögulegt að flokka laxa upprunna úr fiskræktarsleppingum eða laxa sem flækjast í ár 

úr eldi frá löxum af náttúrulegum uppruna. 

Fiskrækt hefur lengi verið stunduð á ófiskgengum svæðum ofan fossa á vatnasvæði 

Grímsár, einkum í Tunguá ofan við Englandsfoss.   Lengi vel var beitt sleppingum 

sumaralinna laxaseiða sem fyrst voru alin í eldisstöðinni í Fossatúni, en síðar frá 

eldisstöðinni Laxeyri en þessum sleppingum hefur nú verið hætt.  Haustið 2004 hófust 

tilraunir með flutning á lifandi laxi upp fyrir Englandsfoss í þeim tilgangi að koma þar 

af stað hrygningu og hefur slíkur flutningur verið reyndur á hverju ári síðan.  Haustið 

2013 voru hrogn grafin á nokkrum stöðum í Tunguá og samskonar tilraunir héldu áfram 

haustið 2014.  

  

Niðurstöður 

Stangaveiðin 

Laxveiðin í Grímsá og Tunguá varð alls 530 laxar árið 2014, en auk þess veiddust 1 

bleikja og 29 urriðar (tafla 1).  Fjöldi smálaxa (eitt ár í sjó) var 418 (81%) en einnig 

veiddust 99 stórlaxar (tvö ár í sjó) (19%) og engar upplýsingar voru skráðar fyrir 13 

laxa.  Í laxveiðinni var alls 284 löxum  (54,9%) sleppt, þar af 46,9% smálaxaveiðinnar 

og 88,9% stórlaxaveiðinnar.  Meðalþyngd smálaxa var 2,2 kg, en stórlaxa 5,23 kg (tafla 

2).  Meðalþyngd smálaxa var óvenjulega lág og varð þannig vart við mjög smáa eins 

árs laxa í aflanum sem voru á bilinu 0,5 -1 kg að þyngd. 

 Miklar sveiflur hafa einkennt laxveiðina í Grímsá undanfarin 3 ár.  Laxveiðin 2014 

var einungis 38% af meðalveiði og ein sú lakasta í langri sögu veiðinýtingar í ánni (2. 

mynd).  Áþekk niðursveifla var árið 2012, en laxveiðin árið 2013 var á hinn bóginn 

25% yfir meðalveiði og með betri veiðiárum í ánni.  Mjög hefur dregið úr urriðaveiði 

og veiðin á urriða var lakasta skráða veiði frá árinu 1986.   

 Meðalþyngd bæði eins árs laxa af báðum kynjum sumarið 2014 (4. mynd) var ein sú 

lægsta sem skráð hefur verið og töluvert af mjög smáumr löxum komu fyrir í veiðinni.  

 Stórlaxi hefur fækkað mjög í Grímsá frá miðjum níunda áratugnum. Árið 2014 var 

hlutdeild stórlaxa af heildarveiðinni gönguseiðaárgangsins frá 2012 einungis um 6%.  

Þessi þróun hefur verið viðvarandi undanfarna áratugi, en athygli vekur þó að hlutdeild 

stórlaxa af gönguseiðaárganginum 2011 var um 26% og verður að leita aftur til árgangs 

gönguseiða frá 1989 til að finna áþekka hlutdeild stórlaxa (5. mynd).   

Hrognafjöldi 

Á tímabilinu 1974 til 2014 hefur fjöldi hrogna í hrygningarstofn Grímsár verið áætlaður 

að meðaltali 4,07 milljónir hrogna.  Hrognafjöldi hefur minnstur verið áætlaður 1,5 

milljónir hrogna haustið 2012 en hefur mest náð 8,4 milljónum hrogna haustið 2010 (6. 

mynd).  Hrognafjöldinn á laxabúsvæðum Grímsár og Tunguár var áætlaður 2,2 

milljónir hrogna haustið 2014  og hefur aðeins verið minni árið 2012.  

Seiðabúskapur 

 Veitt var á 8 stöðum í Tunguá ofan við Englandsfoss þann 17. ágúst 2014.  Efstu 5 

staðirnir (5 – 1) voru í Tunguá ofan og neðan við Reykjaselskvísl (1. mynd) (tafla 3) en 

á þessum stöðum voru frjóvguð hrogn grafin í árfarveginn haustið 2013.  Vorgömul 

seiði (0+) veiddust á öllum stöðunum og var þéttleiki þeirra 22,8 seiði/100m2 en var 

breytilegur á milli staða frá 10,6 til 53,7 seiði/100m2 þar sem mest veiddist.  Örfá eldri 

seiði veiddust, en þau eru tilkomin úr sleppingum smáseiða í Tunguá sumarið 2014.  

Neðar á ófiskgenga hluanum frá Gilstreymi og niður fyrir England var veitt á þremur 

stöðum (stöðvar 2, 2,2 og 2,5).  Lifandi laxar sem veiddir hafa verið neðan foss hafa 

verið fluttir á þessi svæði undanfarin ár til hrygningar.  Töluverður þéttleiki vorgamalla 

seiða veiddist á neðstu stöðinni en ekki á efri stöðunum.  Þéttleiki eldri árganga  seiða 

var lágur (tafla 3).  

 Á fiskgengum hlutum Grímsár og Tunguár var veitt á 8 stöðum, þar af þremur í 

Tunguá (stöðvar 3-5) og 5 í Grímsá (stöðvar 6-11).  Seiðin voru af fjórum aldurshópum 

frá 0+ til 3+.  Heildarþéttleiki laxaseiða var að jafnaði 196,3 seiði/100m2 í Tunguá, en 

61,4 seiði/100m2 í Grímsá (tafla 3). Auk laxa veiddist nokkuð af urriðaseiðum aðallega 

í Grímsá (tafla 2).  Í Grímsá er mikið um urriða einkum á efsta hluta árinnar og reyndist 

fjöldi urriðaseiða að meðaltali 15,1 seiði/100 m2 í allri ánni en til samnburðar er þéttleiki 

urriða í Tunguá einungis 1,1 seiði/100m2 (tafla 3).  Auk þess veiddust örfá hornsíli á 

neðsta hluta Grímsár (tafla 3).  Vísitölumælingar á seiðaþéttleika í Grímsá hafa nú 

staðið yfir samfellt frá árinu 1991, en einnig voru mælingar gerðar árin 1977 til 1981.  

Heilar seiðavísitalan í Grímsá og Tunguá haustið 2014 reyndist sú hæsta frá upphafi 

mælinga.  Þessi niðurstaða kom einkum til vegna þéttleika seiða á fyrsta ári sem var sá 

mesti sem mælst hefur frá upphafi seiðarannsókna, en þéttleiki eldri seiða var um og 

yfir meðaltali (Tafla 4, 7. mynd). 

 Á fiskgengum hluta Grímsár og Tunguár reyndust meðallengdir 0+ seiða 4,2 cm 

meðaltali, eins árs seiða 6,5 cm, tveggja ára seiða 8,7 cm og þriggja ára seiða 10,6 cm 

(tafla 5).   Athygli vakti mjög góður vöxtur 0+ seiða á ófiskgengum hluta Tunguár, en 

seiðin reyndust 1,0 cm stærri en á fiskgenga hluta Grímsár og Tunguár (tafla 5).  Vöxtur 

allra aldurshópa á fiskgengum árhlutum hefur verið undir langtíma meðaltali árin 2013 

til 2014 (8. mynd).     

Hreistursýni 

Safnað var hreistursýnum af 30 löxum úr veiðinni árið 2014, sem er tæplega 6% af 

fjölda veiddra laxa.  Sýnin voru öll af löxum sem voru að ganga í fyrsta sinn til 

hrygningar, þar af eitt af tveggja ára laxi úr sjó (tafla 6).  Ferskvatnsaldurinn spannaði 

1 -4 ár.  Lax sem sýnir eins árs aldur í ferskvatni er af eldisuppruna, en eldri sýni töldust 

af náttúrulegum uppruna.  Hlutdeild gönguseiða í sýnunum 2014 var því 6,7%.  Þriggja 

ára ferskvatnsaldur var algengastur og laxar af náttúrulegum uppruna höfðu að 

meðaltali dvalið 3,25 ár í ánni fyrir sjógöngu.  Bakreiknuð lengd smálaxa við sjógöngu 

var 12,6 cm og vöxtur þeirra frá sjógöngu að lokum 1. vetrar í sjávardvöl þeirra var 

30,8 cm að meðaltali (tafla 7).  Laxar í veiðinni 2014 voru af klakárgöngum áranna 

2008 til 2011 og var klakárgangurinn frá 2010 ríkjandi með 63,3% hlutdeild í sýnunum 

(tafla 8).    

 

Umræður 

Miklar sveiflur hafa einkennt laxveiðina í Grímsá í Borgarfirði undanfarin 3 ár. Árin 

2012 og 2014 kom fram mikil lægð í veiðinni en gott veiðiár var á hinn bóginn 2013.      

Í öllum meginatriðum hafa sömu sveiflur komið fram í laxveiði annars staðar á landinu.  

Laxveiðin á Íslandi árið 2014 var almennt mjög slök og var áætluð áþekk og gerðist á 

árinu 2012 og svipar mjög til lægða sem komu fram hérlendis í laxveiðinni 1981 - 1984 

og 2001 - 2002 (frétt á heimasíðu Veiðimálastofnunar www.veidimal.is sótt 25. mars 

2015). 

 Göngur og laxveiði í árnar hverju sinni eru háðar sveiflum í seiðaframleiðslu ánna 

sem endurspeglast í breytilegri stærð árganga þeirra gönguseiða sem ganga til sjávar, 

en einnig hafa skilyrði áhrif á útgöngu seiðanna og afföll laxa á beitarsvæðum laxa í 

sjávardvöl þeirra.  Fylgst hefur verið með seiðavísitölum á hverju ári undanfarinn 

aldarfjórðung.  Töluverðar sveiflur koma fram í árgangastyrkleika á þessu tímabili, en 

þeir árgangar sem gengu til sjávar vorin 2011 og 2013 voru um og  lítillega undir 

langtíma meðaltali fyrir Grímsá og skýringa á veiðihrapinu 2012 og 2014 er því varla 

að leita í seiðaframleiðslu árinnar. 

Það sem einkum einkennir veiðiárin 2012 og 2014 eru afar slakar endurheimtur á 

eins árs laxi úr sjó.  Sá smálax sem gekk í árnar á Vesturlandi á þessum árum reyndist 

einnig óvenjulega smár og töluvert var um mjög smáa laxa í veiðinni og á það 

sérstaklega við um veiðina 2014. Rannsóknir hafa leitt í ljós að marktækt samband er á 

milli vaxtar laxa á fyrsta sumri í sjó og þeim fjölda laxa sem skila sér til baka í árnar 

http://www.veidimal.is/

sumarið eftir (Ásta Kristín Guðmundsdóttir og Sigurður Már Einarsson 2012)  

Myndgreiningar og mælingar á löngum gagnaröðum hreistursýna úr Norðurá og Þverá 

í Borgarfirði sýna að vöxtur unglaxa í sjó eftir útgöngu að fyrsta sjávarvetri árin 2011 

og 2013 var mjög slakur miðað við fyrri ár.  Vöxtur sjávarvöxtur hreistursýna laxa úr 

Grímsá sýndi samhljóða niðurstöður.  Athuganir á tengslum sjávarvaxtar unglaxa á 

fyrsta sjávarári hafa leitt í ljós að hámarktæk tengsl eru á milli sjávarvaxtar og 

endurheimtna í laxveiði þannig að veiðin eykst marktækt með auknum sjávarvexti 

(Friedland et.al. 2009, Ásta Kristín Guðmundsdóttir og Sigurður Már Einarsson 2012).  

Því eru miklar líkur á að tengja megi hrun í endurheimtum laxa í árnar á Vesturlandi 

árin 2012 og 2014 til óvenju mikilla affalla í sjávardvölinni sem aftur tengist líklega 

slökum fæðuskilyrðum í hafi þessi ár.  Fylgst hefur verið með endurheimtum merktra 

gönguseiða í Elliðaánum frá árinu 1988 og hafa endurheimtur á þessu tímabili sveiflast 

frá 4,1 -19,3% á þessu tímabili (9. mynd) og reyndist árgangurinn frá 2013 aðeins hafa 

skilað 4,3% endurheimtum sem eru með þeim lökustu á þessu tímabili.  Hvaða skýringa 

eru líklegar á þessum miklu sveiflum? Nefna má að Íslandsmið hafa hlýnað um 1 – 2°C 

frá því um miðjan tíunda áratuginn (Valdimarsson o.fl. 2011).   Í kjölfarið hafa komið 

fram miklar breytingar á útbreiðslu og magni margra fisktegunda eins og sandsíli, 

skötusel, loðnu og makríl.  Makríllinn er mjög stór fiskstofn sem lifir að hluta til á sömu 

fæðudýrum og laxinn sérstaklega á fyrstu mánuðum sjávardvalar laxa og telst því í 

samkeppni við lax og aðra uppsjávarfiska, en áhrif vistkerfisbreytinga og aukin 

samkeppni uppsjávartegunda eru ókönnuð  

 Í vísitölumælingum á seiðamagni árið 2014 reyndust seiðavísitalan sú mesta sem 

mælst hefur frá upphafi mælinga, einkum vegna mikils þéttleika vorgamalla seiða í 

kjölfar mikillar hrygningar haustið 2013.  Eldri aldurshópar voru yfir langtíma 

meðaltali.  Sleppingar í veiðinni hafa mikil áhrif á hrygninguna í Grímsá og eru 

sérstaklega mikilvægar í árum þegar að laxgengd er slök.  Sem dæmi þá var 55% 

veiðinnar sleppt, þar af 47% smálaxa og 89% allra stórlaxa 2014.  Miklu munar um 

framlag stórlaxahrygna til fjölda hrogna í hrygningarstofni og var hlutdeild þeirra 36% 

af hrygningu ársins.       

 Ófiskgengi hluti Tunguár, ofan Englandsfoss hefur afar góð skilyrði bæði til 

hrygningar – og seiðauppeldis (Sigurður Már Einarsson o.fl. 2014).  Í endurskoðuðu 

mati á búsvæði Grímsár og Tunguár (Sigurður Már Einarsson 2011) er áætlað að 

framleiðslugeta ársvæða í Tunguá frá Englandsfossi að Lómalæk sé um 9% af 

heildarframleiðslugetu ársvæða.  Tunguá ofan Lómalækjar hefur einnig góð skilyrði og 

einnig kvíslar sem falla í Tunguá t.d. Reykjaselskvíslin.  Afar mikilvægt er að þessi 

framleiðslugeta sé nýtt eins og kostur er m.a. ef haft er í huga að stór búsvæði í Grímsá 

hafa afar slök skilyrði vegna óhagstæðrar botngerðar.   Ófiskgengu svæðin í Tunguá 

hafa undanfarna áratugi verið nýtt til aukinnar framleiðslu, framan af með sleppingum 

smáseiða og frá árinu 2004 með flutningi laxa til hrygningar.  Haustið 2013 hófust síðan 

tilraunir með að grafa frjóvguð hrogn á nokkrum völdum stöðum.   Árangur af flutningi 

laxa hefur reynst mjög óstöðugur og yfirleitt lítill árangur komið í rafveiðum.  Girðingu 

var í fyrsta sinn komið fyrir í Tunguá ofan við foss haustið 2013 og fannst umtalsvert 

klak í ánni skammt fyrir ofan girðinguna sumarið 2014.  Árangur af hrognagreftrinum 

varð mjög mikill og virðist hafa heppnast á öllum stöðum þar sem hrogn voru grafin og 

þar klakist út hrogn og seiði komist á legg.  Þá virðast skilyrðin til seiðauppeldis vera 

mjög góð í Tunguánni og voru vorgömlu seiðin 1,1 cm stærri en seiði á fiskgenga 

hlutanum þrátt fyrir svæðið liggi mun hærra yfir sjávarmáli en á fiskgenga hlutanum.  

Þar kemur m.a. til að seiðaþéttleiki er mun lægri en á fiskgenga hlutanum og er líklegt 

að vöxtur minnki ef ásetningur væri svipaður og á fiskgenga hlutanum. Lagt er til að 

leitast verði við að auka hrognagröft verulega þannig að framleiðslugeta Tunguár ofan 

fossa verði nýtt eins og kostur er.  Áætlað er að 80-90.000 fermetrar árbotns séu tiltækir 

ofan fossa og miðað við að 3 - 4 hrogn/m2 þurfi til að fullnýta framleiðslugetuna og 

væri unnt að metta svæðið með hrognum undan 50 - 60 smálaxahrygnum.  

 Söfnun hreistursýna á vatnasvæði Grímsár þyrfti að vera meiri til að niðurstöður 

verði marktækari, m.t.t. til aldurssamsetningar í ferskvatni og sjávardvöl, auk 

bakreikninga á sjávarvexti.  Miklar sleppingar í laxveiðinni gera söfnun erfiða og þá 

einkum á tveggja ára laxi í sjó þar sem stórlöxum er flestum sleppt. Huga þyrfti að því 

að koma á betra skipulagi við hreistursöfnun.    

 

Þakkir 

Sveinbjörn Eyjólfsson aðstoðaði við rafveiðar á ófiskgengum hluta Tunguár og Ingi 

Rúnar Jónsson annaðist rafveiðar 9.-11. september.  Þessum aðilum eru færðar bestu 

þakkir. 

Töflur 
 
Tafla 1.  Skipting laxveiðinnar í Grímsá og Tunguá eftir tegundum og 

hlutfalli fiska sem var sleppt í stangaveiðinni árið 2014.  

 
 

 

 

 
 

Tafla 2.  Laxveiðin í Grímsá og Tunguá eftir kynjum og sjávaraldri.  Ókyngreindir er 

uppreiknaðir eftir hlutdeild kynja í veiðinni. 

 
 

 

 

 

 

 

Árhluti Teg./sjávaraldur Veiði Landað Sleppt % sleppt

Grímsá og Tunguá Lax alls 530 244 286 54,0

Lax 1 ár í sjó 418 222 196 46,9

Lax 2 ár í sjó 99 11 88 88,9

Urriði 29 6 23 79,3

Bleikja 1 0 1 100,0

Fjöldi % Þyngd kg Fjöldi % Þyngd kg

Smálax 219 52,3 2,29 199 47,7 2,10 418 2,20

Stórlax 29 29,3 5,44 70 70,7 5,14 99 5,23

Alls 248 47,8 2,66 269 52,2 2,89 517 2,78

Hængar Hrygnur

Fjöldi Þyngd kgAldur sjór

Tafla 3.  Vísitala þéttleika laxaseiða (fjöldi/100 m2) eftir veiðistöðum í seiðamælingum í Grímsá 

2014.  Stöðvar -5-2,5 eru á ófiskgengu ársvæði Tunguár, en aðrar stöðvar eru á fiskgenga hluta 

vatnasvæðis Grímsár og Tunguár. Veitt var 17.08 á ófiskgenga hlutanum, en 9. -11.09 á 

fiskgengum ársvæðum. 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Hornsíli

0+ 1+ 2+ 3+ samtals 0+ 1+ 2+ samtals

-5 108 53,7 1,9 0,0 0,0 55,6 0,0 0,0 0,0 0,0 0,0

-4 94 16,0 0,0 0,0 0,0 16,0 0,0 0,0 0,0 0,0 0,0

-3 123 10,6 0,0 0,0 0,0 10,6 0,0 0,0 0,0 0,0 0,0

-2 185 17,8 1,1 0,0 0,0 18,9 0,0 0,0 0,0 0,0 0,0

1 250 11,6 1,2 0,0 0,0 12,8 0,0 0,0 0,0 0,0 0,0

2 264 0,0 0,0 1,9 0,0 1,9 0,0 0,4 0,0 0,4 0,0

2,2 207 0,0 0,0 0,5 0,0 0,5 0,0 0,5 0,0 0,5 0,0

2,5 171 28,1 0,0 1,8 0,0 29,8 0,0 0,0 0,0 0,0 0,0

3 104 133,7 52,9 26,0 5,8 218,3 0,0 0,0 0,0 0,0 0,0

4 125 127,2 68,8 29,6 0,0 225,6 0,0 0,0 0,0 0,0 0,0

5 118 97,5 21,2 26,3 0,0 144,9 1,7 0,0 1,7 3,4 0,0

6 163 48,5 19,0 9,2 0,0 76,7 30,1 1,2 0,0 31,3 0,0

7 105 69,5 13,3 1,0 0,0 83,8 16,2 6,7 0,0 22,9 0,0

8 183 51,4 3,3 1,6 0,0 56,3 9,3 0,0 0,0 9,3 1,1

10 146 17,1 13,7 3,4 0,0 34,2 1,4 2,7 0,0 4,1 5,5

11 198 36,9 13,1 6,1 0,0 56,1 4,0 4,0 0,0 8,1 0,5

Allarstöðvar 2544 45,0 13,1 6,7 0,4 65,1 3,9 1,0 0,1 5,0 0,4

Tunguá -5-til 2,5 1402 17,2 0,5 0,5 0,0 18,3 0,0 0,1 0,0 0,1 0,0

Tunguá 3-5 347 119,4 47,6 27,3 1,9 196,3 0,6 0,0 0,6 1,1 0,0

Grímsá 6-11 795 44,7 12,5 4,3 0,0 61,4 12,2 2,9 0,0 15,1 1,4

Stöðvar 3-11 1142 72,7 25,7 12,9 0,7 112,0 7,8 1,8 0,2 9,9 0,9

Lax Urriði
Stöðvar

Svæði 

(m2)

Tafla 4. Seiðavísitala laxaseiða í Grímsá og Tunguá árin 1977 - 2014. 

 
 

 

 

 

 

 

 

 

 

 

 

 

 

 

 

 

 

 

 

 

 

Dagss Fj. stöðva Svæði m
2

0+ 1+ 2+ 3+ Samtals

1977 31.ágú 10 4254 41,6 28,9 8 0 78,5

1978 2.sep 13 6293 16,5 13,2 4,6 0 34,3

1979 11.sep 13 5585 26,4 14,2 6,2 0,1 46,9

1980 9.sep 12 5236 31,6 27,6 5,4 0,6 65,2

1981 10.sep 12 5098 31,9 23,7 6,7 0,3 62,6

1991 5.sep 9 2671 8,5 10,3 4,1 0,6 23,6

1992 1.sep 7 991 31,8 18,3 12,9 5 68,1

1993 12.okt 7 1543 8,8 17,6 6,1 0,4 32,9

1994 5.sep 5 1110 16,7 27,4 16,3 0,8 61,2

1995 21.ágú 8 1963 10,6 41,6 23,1 1,3 76,6

1996 3.sep 6 1497 16,4 35,5 9,2 0,9 62

1997 16.sep 8 2194 19,2 23,4 15,2 1,2 59

1998 26.ágú 6 1024 28,5 43,7 12,6 0,2 85

1999 1.sep 6 1350 20,2 35,3 8,9 0,5 65

2000 31.ágú 7 1577 47,2 47,4 14,2 0,7 109,5

2001 28.ágú 7 1213 22,8 33,1 13,4 2,5 71,7

2002 30.sep 11 2069 31,4 22,6 9,3 1,2 64,5

2003 25.sep 11 1555 17,6 12,1 5,9 0,4 36

2004 30.ágú 10 1422 21,1 21,5 8,2 0,2 50,9

2005 22.sep 9 1842 29,7 18,4 4,8 0 53

2006 30.ágú 9 1786 32,3 30,5 9,9 1,5 74,3

2007 29.sep 8 1665 22,5 20 6 0,4 48,8

2008 26.ágú 8 1324 37,9 14,8 4,4 0,4 57,4

2009 26.ágú 8 1244 67,2 19,3 4,9 0 91,4

2010 8.sep 8 1255 48 35,2 8,7 0 91,8

2011 16.sep 8 1368 47,3 20,9 6,7 0 74,9

2012 19.sep 8 1516 33,8 22 6,6 0 62,5

2013 21.ágú 8 1373 19,3 27,9 11 0,1 58,2

2014 11.sep 8 1142 72,7 25,7 12,9 0,7 112,0

29,6 25,2 9,2 0,7 64,8

8,5 10,3 4,1 0 23,6

72,7 47,4 23,1 5,0 112,0

Ár
Lax - fjöldi á 100 m

2

Meðaltal

Min gildi

Max gildi

Tafla 5. Meðallengdir laxaseiða eftir veiðistöðum í Grímsá og Tunguá 2014. 

 
 

Tafla 6. Ferskvatns- og sjávaraldur laxa í Grímsá árið 2014 samkvæmt aldursgreiningu 

hreistursýna (hæ=hængar, hr=hrygnur, ók=ókyngreint; 1 ár í ferskvatni eru sleppiseiði). 

 

 
 
Tafla 7. Meðaldur í ferskvatni og bakreiknaður vöxtur laxa í hreistursýnum úr Grímsá 2014. 

 
 
 

 

 

 

 

 

 

Ml Fj Stdev Ml Fj Stdev Ml Fj Stdev Ml Fj Stdev

-5 5,0 58 0,23 14,6 2 0,07

-4 5,3 15 0,35

-3 5,4 13 0,40

-2 5,0 33 0,32 13,3 2 0,85

1 5,3 29 0,23 13,0 3 0,15

2 12,6 5 0,54

2,2 13,1 1

2,5 5,8 48 0,36 12,8 3 0,62

3 3,9 139 0,26 6,0 55 0,44 8,1 27 0,86 10,6 6 0,42

4 4,3 159 0,30 6,1 86 0,39 8,2 37 0,85

5 4,5 115 0,34 6,5 25 0,29 8,3 31 0,87

6 4,0 79 0,30 6,8 31 0,60 9,7 15 0,63

7 3,7 73 0,38 6,6 14 0,66 10,7 1

8 4,0 94 0,39 7,1 6 0,41 10,7 3 0,99

10 4,5 25 0,33 8,0 20 1,10 11,5 5 0,61

11 4,5 73 0,46 7,4 26 0,47 9,6 12 0,61

Allar st 4,4 953 0,62 6,7 270 1,37 9,0 140 1,51 10,6 6 0,42

st.3-11 4,2 757 0,44 6,5 263 0,80 8,7 131 1,18 10,6 6 0,42

ófiskg. hl. 5,3 196 0,44 13,5 7 0,78 12,7 9 0,53

Rafveiði- 

stöðvar

Lax

0+ 1+ 2+ 3+

Hæ Hr Samtals Hæ Hr Samtals

1 1 1 2 0 2 6,7

2 1 1 0 1 3,3

3 9 10 19 0 19 63,3

4 6 1 7 1 1 8 26,7

Fjöldi 16 13 29 0 1 1 30 100,0

% 0,0

%

96,7 3,3

Smálax Stórlax

Aldur Fjöldi

Sjávar 

aldur

Sýna 

fjöldi

Ferskvatns 

aldur ár

Göngu 

seiði cm 1. vetur 2. vetur

Lengd við 

veiði cm

Vöxtur á 

fyrsta ári 

í sjó cm

1 27 3,22 12,6 43,4 55,3 30,8

2 1 4 17,5 46,8 72,8 78 29,4

Samtals 28 3,25

Tafla 8.  Hluteild klakárganga í hreistursýnum úr stangveiði í Grímsá 2014 

 
 

 

Myndir 

 
1. mynd. Kort af vatnasvæði Grímsá.  Rafveiðistaðir eru sýndir með númerum. 

 

Árgangar Fjöldi %

2008 1 3,3

2009 7 23,3

2010 19 63,3

2011 1 3,3

Sleppingar 2 6,7

Samtals 30 100,0

2. mynd.  Stangaveiði í Grímsá og Tunguá 1974-2014.  Greint er á milli landaðra fiska (afla) og 

fiska sem er sleppt.  Meðalveiði tímabilsins er sýnd. 

 

 

 
3. mynd.  Stangaveiði og meðalveiði á urriða í Grímsá og Tunguá árin 1974 - 2014. 

 

 

 

 
4. mynd.  Meðalþyngd laxa eftir kynjum og sjávaraldri í Grímsá og Tunguá 1974 til 2014. 

 

0

500

1000

1500

2000

2500

1
9

7
4

1
9

7
6

1
9

7
8

1
9

8
0

1
9

8
2

1
9

8
4

1
9

8
6

1
9

8
8

1
9

9
0

1
9

9
2

1
9

9
4

1
9

9
6

1
9

9
8

2
0

0
0

2
0

0
2

2
0

0
4

2
0

0
6

2
0

0
8

2
0

1
0

2
0

1
2

La
xv

e
ið

i

Ár

Afli Sleppt Meðaltal

0

50

100

150

200

250

300

350

400

450

1
9

7
4

1
9

7
6

1
9

7
8

1
9

8
0

1
9

8
2

1
9

8
4

1
9

8
6

1
9

8
8

1
9

9
0

1
9

9
2

1
9

9
4

1
9

9
6

1
9

9
8

2
0

0
0

2
0

0
2

2
0

0
4

2
0

0
6

2
0

0
8

2
0

1
0

2
0

1
2

2
0

1
4

Fj
ö

ld
i v

ei
d

d
ra

Urriðaveiði Meðaltal

2

2,1

2,2

2,3

2,4

2,5

2,6

2,7

2,8

2,9

1
9

7
4

1
9

7
6

1
9

7
8

1
9

8
0

1
9

8
2

1
9

8
4

1
9

8
6

1
9

8
8

1
9

9
0

1
9

9
2

1
9

9
4

1
9

9
6

1
9

9
8

2
0

0
0

2
0

0
2

2
0

0
4

2
0

0
6

2
0

0
8

2
0

1
0

2
0

1
2

2
0

1
4

M
e

ð
al

þ
yn

gd
 k

g

Hæ 1 Hæ 1 mt Hr 1 Hr 1 mt

4

4,3

4,6

4,9

5,2

5,5

5,8

6,1

6,4

6,7

1
9

7
4

1
9

7
6

1
9

7
8

1
9

8
0

1
9

8
2

1
9

8
4

1
9

8
6

1
9

8
8

1
9

9
0

1
9

9
2

1
9

9
4

1
9

9
6

1
9

9
8

2
0

0
0

2
0

0
2

2
0

0
4

2
0

0
6

2
0

0
8

2
0

1
0

2
0

1
2

2
0

1
4

M
e

ð
al

þ
yn

gd
 k

g

Hr 2 Hr 2 mt Hæ 2 Hæ 2 mt



 15 

 

5. mynd.  Gönguseiðaárgangar laxa árin 1950 - 2012 í Grímsá og Tunguá skipt eftir sjávaraldri. 

 

 

6. mynd. Útreiknaður fjöldi hrogna/m2 í Grímsá og Tunguá á árunum 1974 – 2014. Meðaltal 

hrognafjölda er merkt inn á myndina. 

7. mynd.  Seiðavísitala laxaseiða á fiskgengum árhlutum Grímsár og Tunguár árin 1977 - 1981 og 

1991 – 2014. 

 

 

 
8. mynd.  Meðallengdir laxaseiða eftir aldurshópum (0+ til 3+) ásamt meðaltali tímabilsins 1991 – 

2013.  (mt = meðaltal) 

9. mynd.  Endurheimtur (%) náttúrulegra seiða í Elliðánum (Jóhannes Sturlaugsson 2014).  

